
	1.
	Անհրաժեշտությունը

	
	«Հողերի նպատակային նշանակությունը փոխելու մասի» Հայաստանի Հանրապետության կառավարության որոշման նախագծի անհրաժեշտությունը պայմանավորված է  Կարեն Գրիգորյանին սեփականության իրավունքով պատկանող 1.16 հա գյուղատնտեսական նշանակության Ուրց-Կոտայք-Շամիրամ գոտու 5-րդ կարգի վարելահողից 0.05 հա-ի նպատակային նշանակության փոփոխմամբ և այդ տարածքի վրա քարի վերամշակման արտադրամաս կառուցելու անհրաժեշտությամբ:

	2.
	Ընթացիկ իրավիճակը և խնդիրները

	
	Համայնքը չունի բնակավայրի գլխավոր հատակագիծ և հողերի գոտևորման և օգտագործման սխեմա: 
ՀՀ կառավարության 2003 թվականի դեկտեմբերի 4-ի N 1574-Ն որոշմամբ հաստատվել է ՀՀ Արմավիրի մարզի Ծաղկալանջի գյուղական համայնքի հողերի օգտագործման ժամանակավոր սխեման: ՙՙՀՀ վարչատարածքային բաժանման մասին ՚՚ Հայաստանի Հանրապետության օրենքում լրացումներ և փոփոխություններ կատարելու մասին 2009թվականի հոկտեմբերի 6-ին ընդունված  Հայաստանի Հանրապետության օրենքի համաձայն ընդլայնվել է համայնքի վարչական տարածքը: Կարեն Գրիգորյանին պատկանող 0.05 հա հողամասը գտնվում է Ծաղկալանջ համայնքի արդյունաբերական տարածքների հարևանությամբ, բնակավայրից հեռու է, քարքարոտ, գյուղատնտեսական մշակաբույսերի աճեցման համար սննդատարրերի պարունակությունն ու հողի որակական ցուցանիշները անբավարար են: Տարածքն ապահովված է քարի վերամշակման արտադրամաս կառուցելու համար անհրաժեշտ ենթակառուցվածքներով:  
<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշմամբ  սահմանված կարգով:
Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Բնագավառում քաղաքականությունն իրականացվում է ՙՙՓոքր և միջին ձեռնարկատիրության պետական աջակցության մասին՚՚, ՙՙՔաղաքաշինության մասին՚՚ ՀՀ օրենքների և այլ նորմատիվ իրավական ակտերի հիման վրա:

	4.
	Կարգավորման նպատակը և բնույթը

	
	Որոշման նախագծի ընդունման նպատակն է համապատասխանեցնել տվյալ տարածաշրջանում քարի վերամշակման արտադրամաս կառուցելու նկատմամբ գոյություն ունեցող պահանջարկն ու առաջարկը, ստեղծել նոր աշխատատեղեր, լուծել սոցիալական խնդիրներ:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ բնապահպանության, ՀՀ էներգետիկայի և բնական պաշարների , ՀՀ մշակույթի նախարարություններ, ՀՀ ԿԱ անշարժ գույքի կադաստրի պետական կոմիտե, Ծաղկալանջի գյուղապետարան:

	6.
	Ակնկալվող արդյունքը

	
	Հողամասի նպատակային նշանակության փոփոխության արդյունքում համայնքային բյուջեն կհամալրվի շուրջ 510000 դրամ գումարով, կստեղծվի             4-5 աշխատատեղ, տարածաշրջանում կբարելավվի վերամշակված քարի պահանջարկը:











